
ЖСН ...

   
Азаматтық талап арыз
қылмыстық процестегі №7525-23-00-1/163 іс бойынша
(материалдық және моральдық шығынды өндіру туралы)

	Сіздің өндірісіңізде №7525-23-00-1/163 санды жәбірленуші Х.А.Т. (ары қарай - азаматтық талапкер) арызы бойынша Е.А. (ары қарай-азаматтық жауапкер) Қазақстан Республикасы Қылмыстық кодексінің 190-бабы 4- бөлігінің 2-тармағымен, 24-бабы 3-бөлігі, 190-бабы 4-бөлігінің 2-тармағымен берілген, азаматтық жауапкерге қатысты қылмыстық ісі қаралуда. 
Қазақстан Республикасының Азаматтық кодексінің 9-бабы 4-бөлігіне сәйкес «Құқығы бұзылған адам, егер заң актілерінде немесе шартта өзгеше көзделмесе, өзіне келтірілген залалды толық өтеуді талап ете алады.
Сонымен Қылмыстық құқық бұзушылықтың оқиғасы, жасалған уақыты, орны, оның тәсілі, себебі, салдары, келтірілген шығынға келер болсақ, Шымкент қаласы, Нұрсат шағын ауданы, 35 үй, 7 пәтер тұрғыны, Қазақстан Республикасының азаматы, бойдақ, жұмыссыз, бұрын 2018 жылы Сарыағаш аудандық сотымен ҚР ҚК-нің 190-бабы 3-бөлігінің 1-тармағымен 3 жыл бас бостандығын шектеугесотты болған,15.06.1994 жылы туылған, Айдын Есеналин төмендегі жағдайда ауыр санаттағы меншікке қарсы қылмыстық құқық бұзушылық жасаған.
Жауапкер өзінің алғашқы соттылығынан өзіне тиісті қорытынды шығармай, түзеу жолына түспей, алдын-ала тергеумен анықталмаған жолмен Астана қаласында 2020 жылы «.-АФ» ЖШС-гі Астана қаласы,  Сығанақ көшесінің бойында орналасқан Шығыс-3а мөлтек ауданы, көп қабатты тұрғын кешенін соғу туралы мемлекеттік сатып алу конкурсы арқылы жеңімпаз атанып, құрылыс жұмыстарын жүргізіп, мемлекеттік тапсырушы «Ел-орда кұрлыс компании» ЖШС-гі тапсырушы болып оның директоры 21.10.1984 жылы туылған,Е. С. Б. болғаны туралы ақпарат алған. 
Содан, Жауапкер өзінің қылмыстық ойын жүзеге асыру мақсатында  2021 жылдың бірінші кварталының атқарылған жұмыстар бойынша «Ел-орда кұрылыс компании» ЖШС-і «..АФ» ЖШС-не төлем ақы төленетінін біліп, онда қылмыстық ойы туған, яғни, «..АФ» ЖШС-нің директоры  М.А.Х.8-777-.... абоненттік нөмерін анықтап, «Телеграмм» канал байланысы арқылы алдын-ала дайындап қойған №8-707-.... абоненттік нөмерінен қоңырау шалып, өзін Е. С.Б. деп таныстырып, сеніміне кіру мақсатында жақын арада атқарылған жұмыстар бойынша ақша қаражаты аударылатынын айтып, өзіне 120 000 АҚШ долларын несие беруін сұраған. 
	М.А.Х. ол өтінішке келісіп, өзінің інісі 05.09.1980 жылы туылған А.Т.Х. көрсетілген сомманы Е.С.Б. несиеге беруін сұранып, өздері хабарласатынын айтқан, соңғы келісімін берген. 
	Сол күні А.Т.Х. №8-701-787-64-13 абоненттік нөмеріне Ватcап желісі арқылы 8-707-505-04-52 абоненттік нөмері хабарласып, өзін Е.Б. екенін таныстырып, М.А.Хамзиннің атынан қоңырау шалып тұрғанын айтып,ақша қаражатын өзінің жүргізушісі Сарсенге беріп жіберуін,№8-775-477-06-83 абоненттік нөмерін беріп, Алматы қаласына апарып беруін сұранған.   
	06.05.2021 жылы А.Т.Х. Астана қаласынан Алматы қаласына келіп, абоненттік нөмері 8-775-. арқылы Сарсен есімді тұлға хабарласып,  Қабанбай батыр, 15 көшесінде кездесуін сұранған. Көрсетілген жерге шамамен сағат 21:30-да«Фольсваген Поло» маркалы 621 DC/02мемлекеттік беглісіменавтокөлік келіп, өзін Сарсен екенін айтып, А.Т.Х. 100 000АҚШ долларын алған(сол уақыттағы АҚШ долларының бағамы 427,54 теңге, яғни 42 754 000 теңгеге сәйкес), ал қалған 23000 АҚШ доллары ертесіне осы жерде беріп жіберетінін айтып келіскен.   
	07.05.2021 жылы сағат шамамен 10:30-да А.Т.Х. Қабанбай батыр көшесі мен Достықдаңғылының қиылысында Сарсен есімді тұлғаға 23000 АҚШ долларын(сол уақыттағы АҚШ долларының бағамы 427,54 теңге, яғни 9 833 420 теңгеге сәйкес) қолма-қол беріп жіберген. Соңғы көрсетілген ақша қаражаттарын индрайвер такси арқылы беріп жіберген.   
	07.05.2021 жылы А.Е. өзінің таныстары 19.04.1994 жылы туылған Н.Қ.Т. пен 09.04.1994 жылы туылған Е.М.А. Түркістан облысы, Түлкібас ауданы, Вановка елді-мекеніне барып, Индрайвер таксиін Е.М.А. күтіп алып, жоғарыда көрсетілген ақша қаражаттарын А.Е. қолма-қол берген.
	Сөйтіп, күдікті А.Е. өзінің қылмыстық жолмен тапқан ақша қаражаттарын өз қажеттілігіне жұмсаған. 
	Қазақстан Республикасының Қылмыстық-процестік кодексiнің -   166- бабы, Қылмыстық процесте жеке және заңды тұлғалардың тікелей қылмыстық құқық бұзушылықпен, адамның қоғамға қауiптi іс-әрекетiмен келтiрiлген мүлiктiк және моральдық зиянды өтеу туралы, сондай-ақ өкiлдiк етуге жұмсалған шығыстарға қоса, анықтау, алдын ала тергеу iсiн жүргізуге және сотқа қатысуға байланысты шеккен шығыстарды өтеу туралы азаматтық талап қоюлары қаралады.
Сонымен Жауапкер А.Е. әрекеттері салдарынан Азаматтық талапкерге жалпы сомасы 52 587 420 теңге мөлшерінде материалды зиян келтірілді.    	
	Осылайша, 15.06.1994 жылы туылған А.Е.,алаяқтық, бөтеннің мүлкін алдау және сенімді теріс пайдалану жолымен,аса ірі мөлшерде жымқырған,яғни ҚР ҚК-нің 190-бабы 4-бөлігінің 2- тармағында көрсетілген қылмыстық құқық бұзушылық жасаған.  
ҚР ҚПК 174- бабы, ҚР АПК 113-баптарына сай «Өкілдің көмегіне ақы төлеу бойынша шығыстарды өтеу» міндетелген онда Сот пайдасына шешім шығарылған тараптың өтінішхаты бойынша процеске қатысқан және осы тараппен еңбек қатынастарында тұрмаған өкілдің (бірнеше өкілдің) көмегіне ақы төлеу бойынша шығыстарын тараптың іс жүзінде жұмсаған шығыстары мөлшерінде басқа тараптан алып береді делінген.
Аталған баптарға сай А.Т.Х. өзінің мүддесін білдіру үшін «Заң және Құқық» адвокаттық кеңсесіне заңгерлік көмек сұраған. Заң көмегінің құны 2023 жылғы 25 мамырдағы №2505/23 шартқа сәйкес 1 000 000 теңгені құрады. Өкілдік шығындарды азаматтық жауапкер А.Е. тарапынан өтелуге жатады. 
Қазақстан Республикасының азаматтық кодексі 951-бабына сай Моральдық зиян – жеке тұлғалардың өзiндiк мүлiктiк емес игiлiктерi мен құқықтарының бұзылуы, кемсiтiлуi немесе олардан айырылуы, оның iшiнде өзiне қарсы құқық бұзушылықтың жасалуы салдарынан жәбiрленушiнiң, ал осындай құқық бұзушылық салдарынан ол қайтыс болған жағдайда – жақын туыстарының, жұбайының (зайыбының) басынан кешірген (төзімін тауысқан, уайымға салған) жан азабы немесе тән азабы (қорлау, ызаландыру, қысым жасау, ашуландыру, ұялту, түңілту, тән қиналуы, залал шегу, қолайсыз жағдайда қалу және т.б.) жатады.
Жоғарыда аталған қылмыстық құқық бұзушылықтар салдарынан азаматтық талапкерге моралдық шығын келтірілді деп есептейміз.
      Сонымен қатар осы кодекстің 952-бабы Моральдық зиянның мөлшерiн анықтаған кезде жәбірленушінің не оған қарсы жасалған құқық бұзушылық салдарынан  келтiрiлген адамгершiлiк залалдың ауырлығын субъективті бағалауы да, ұятқа қалдыратын жалған мәлiметтер тарату сипаты мен аясы; жәбiрленушiнiң өмiр сүру жағдайлары (қызметтік, отбасылық, тұрмыстық, материалдық, денсаулық жағдайы, жасы және басқалары), өзге де назар аударуға тұратын мән-жайлар ескерiледi. Моральдық зиян өтелуге тиiс мүлiктiк зиянға қарамастан өтеледi.
А.Е. кінәлілігі, моральдық зиян келтіргені қылмыстық іс материалдарымен дәлелденген. А.Т.Х. моральдық зиянды өтеуге жеткілікті сома 26 293 710 теңгені құрайды. Моральдық зиянды өтеу сомасын А.Е. тарпынан өтелуге тиіс деп есептейміз.
Қазақстан Республикасының Азаматтық кодексінің  917-бабы «Зиян келтiргенi үшiн жауаптылықтың жалпы негiздерi» атап айтылған онда Азаматтар мен заңды тұлғалардың мүлiктiк немесе мүлiктiк емес игiлiктерi мен құқықтарына заңсыз iс-әрекеттермен (әрекетсiздiкпен) келтiрiлген (мүлiктiк және (немесе) мүлiктiк емес) зиянды, оны келтiрген тұлға толық көлемiнде өтеуге тиiс делінген және Заңды iс-әрекеттермен келтiрiлген зиян осы Кодексте және өзге де заң актiлерiнде көзделген жағдайларда өтелуге тиiс деп дөп басып айтылған.
Қазақстан Республикасының Қылмыстық-процестік кодексiнің 167-бабанда Азаматтық талапты қылмыстық құқық бұзушылықпен, қылмыстық жазаланатын іс-әрекетімен тікелей мүліктік немесе моральдық зиян келтірілген тұлға не оның өкiлi сотқа дейінгі тергеп-тексеру басталған кезден бастап сот тергеуі аяқталғанға дейін қоюы мүмкін.
Аталған ғдайларда талапкер қылмыстық істе азаматтық талап қойған кезде мемлекеттік баж төлеуден босатылаған және азаматтық талап қоюдың соттылығы ол берілген қылмыстық істің соттылығымен айқындалады және қылмыстық іспен бірге қаралады делінген.
 	
 	Осы жоғарыда көрсетілген мән жайларды ескере ҚР ҚПК-н, ҚР АК-н  басшылыққа ала отырып,

                                     СОТТАН  СҰРАЙМЫН:

· Азаматтық жауапкер Е.А.тарапынан келтірілген материалдық шығынды Азаматтық талапкер Х.А. Т. пайдасына 52 587 420 теңгені өндіруді;
· Азаматтық жауапкер Е.А. тарпынан келтірілген моральдық шығынды Азаматтық талапкер Х.А.Т. пайдасына 26 293 710  теңгені өндіруді;
· Азаматтық жауапкер Е.А. Азаматтық талапкер Х.А.Т.  пайдасына Өкілдің көмегіне төленген 1 000 000 теңге өндіруді.
  
   
Азаматтық талапкердің
сенімді өкілі, 
___________/ Г.Т Саржанов 
			«__»_________2023 жыл

